
Бейресми аударма

Қазақстан Республикасы мен Америка Құрама Штаттары арасындағы Кеңейтілген стратегиялық серіктестік жөніндегі комиссияның бесінші отырысының нәтижесі бойынша бірлескен мәлімдеме

2023 жылғы 6 қараша
Қазақстан Республикасы мен Америка Құрама Штаттары арасындағы Кеңейтілген стратегиялық серіктестік жөніндегі комиссияның жыл сайынғы отырысына орай Қазақстан Республикасының Үкіметі мен Америка Құрама Штаттарының Үкіметі келесі мәлімдеменің мәтінін жариялады.
 Мәтіннің басы:
31 жылдық серіктестікті негізге ала отырып, Қазақстан Республикасы Сыртқы істер министрінің бірінші орынбасары Қайрат Омаров Америка Құрама Штаттары Мемлекеттік хатшысының Оңтүстік және Орталық Азия істері жөніндегі көмекшісі Дональд Лу мен америкалық делегацияны Астанада Қазақстан Республикасы мен Америка Құрама Штаттары арасындағы Кеңейтілген стратегиялық серіктестік жөніндегі комиссияның (КССК) бесінші жыл сайынғы отырысында қарсы алды. КССК өзара тиімді ынтымақтастық пен ортақ басымдықтарды ілгерілету мақсатында мүмкіндіктерді іздестіру үшін құрылған. 
ҚР Сыртқы істер министрінің Бірінші орынбасары Қ.Омаров отырыстың ашылуында 2023 жылғы қыркүйекте Нью-Йорк қаласында БҰҰ Бас Ассамблеясының аясында Орталық Азия мемлекеттерінің және АҚШ басшылары деңгейіндегі «C5+1» тұңғыш саммитінің сәтті және нәтижелі өткеніне назар аударды. АҚШ Мемлекеттік хатшысының көмекшісі Д.Лу сын-қатерлерді бірлесіп шешу және анағұрлым гүлденген және қауіпсіз Орталық Азияны құру үшін маңызды платформа ретіндегі «C5+1» дипломатиялық платформасын Қазақстанның белсенді қолдауын атап көрсетті, сондай-ақ АҚШ-тың Қазақстанның егемендігін, тәуелсіздігі мен аумақтық тұтастығын мызғымас қолдауын растады.
Қазақстан және АҚШ делегациялары саясат және қауіпсіздік мәселелерін, оның ішінде өңірлік геосаяси тақырыптарды, терроризмге қарсы күресті, құқық қорғау органдарының ынтымақтастығын, синтетикалық есірткінің қатеріне қарсы іс-қимылды, сондай-ақ Қазақстан және АҚШ таратпау саласында серіктестер бола алатын жолдарды талқылады. Қатысушылар диалог және сапарлармен өзара алмасуды қоса алғанда, байланыс арналарын қолдауды талқылады.
Делегациялар сауда мен инвестицияға жәрдемдесуді әрі оларды әртараптандыруды, таза энергияны қолдану аясын кеңейту бойынша ынтымақтасуды және климаттық дағдарыспен күресуді, маңызды материалдар мен геология мәселелері бойынша серіктестікті, сондай-ақ ғылыми-техникалық ынтымақтастықты қоса алғанда, экономикалық өзара іс-қимылдың басым бағыттарын талқылады. Қатысушылар көліктік бағыттардың тұрақты дамуына жәрдемдесу үшін «Жаһандық инфрақұрылым және инвестициялар бойынша серіктестік» (PGII) бастамасының маңыздылығын атап көрсетті. Қос тарап тұрақты қалыпты сауда қатынастарына қол жеткізу мақсатында жұмысты жалғастыруға тілектестік білдірді. Делегациялар санкциялық саясат бойынша консультацияларды жалғастыруға ниет білдірді.
[bookmark: _GoBack]Адами өлшем мәселелерін талқылау барысында Қазақстан мен АҚШ саяси реформалардың, тиімді басқарудың, заң үстемдігінің және білім беру саласындағы алмасу бағдарламаларын жалғастырудың маңыздылығын атап өтті. Қос делегация БАҚ бостандығын ілгерілету және тұрақты азаматтық қоғамды нығайту, сондай-ақ мүмкіндіктері шектеулі адамдардың құқықтарын қорғау және адам саудасына қарсы күрес жөніндегі күш-жігерді талқылады. ҚР Сыртқы істер министрінің бірінші орынбасары Қ.Омаров Президент Қ.К.Тоқаевтың реформалар бағдарламасын толық іске асыруға Қазақстанның бейілдігін атап өтті. АҚШ Мемлекеттік хатшысының көмекшісі Д.Лу АҚШ-тың осы реформаларды ілгерілетуді берік қолдайтынын және өзара мүдделер мен ортақ құндылықтарға негізделген практикалық ынтымақтастыққа бейілдігін мәлімдеді.
ҚР Сыртқы істер министрінің бірінші орынбасары Қ.Омаров пен АҚШ Мемлекеттік хатшысының көмекшісі Д.Лу КССК екіжақты ынтымақтастықты дамыту үшін маңызды алаң болып табылатынын атап өтіп, 2024 жылы Вашингтон қаласында КССК-нің кезекті отырысын өткізу ниетін растады.
 Мәтіннің аяғы.
